
Rosto Opghat Khub Vaddleat

G(”)yche roste mornnache samplle zaleat. Tech borabor
parpoll gorvam ani sunnim opghatak karnnibhut
asat. Oxir roste asonui adlea kallar opghat chodd zainasle
kiteak tednam vahonam komi aslim. Atam vahonam
mon’'xam poros chodd zaleant. Kaim koddem vhoddle-
vhoddleroste zaleat tori opghat ghoddttat. Haka karnnam
zaun asat, soro piyeun vahon cholovop, ghungi vokhdam
gheun vahon dhanvddavop, mellot toxem vahon gheun
mirovop ani ‘hanv poilo’ hem dhoronn gheun dusreak
fattim uddovpachi sort korop. Oxea vellar zaite pauttim
vahonacho tabo veta ani opghat ghoddttat. Halinchea
disamni kitlech lok moron gele, tatunt ‘self’ opghatui
asat. He khatir konnak zobabdar dhortolo?

Sunnim tor hispa bhair vaddleant. Kaim rosteancher
gorvam apunn gottheantuch asat oxem somzotat. Ratchea
vellar mhoxi rostean vetat tio dixttilegit poddonant. Thodde
laitti naslolim vahonam choloitat. Zaite koddem rostear
khambe ason tanchio laitti pettonant ani sogllo gholl zata.
Magir ami guneanv thaptat to pulisancher ani sorkaracher.
Amchi mhonn kainch zobabdari nam? Konn tori ghora
koddem amchi vatt polleta mhunnpachi amcher zobabdari
nam? Thodde skuttori ani mottorsaikoli choloitanam
sunnem fattik laglolea sarke nettan choloitat. Thodde
serkos kortat. Amchea tornnatteank hem pixem laglam,
tannim savodh zaunk zai. Konn kednam addvo yetolo tem
khobor asonam, zalear risk kiteak gheunchi? Dusreank
dakhounk vo jhet marunk ami vahon cholounchem nhoi,
vahonacho yog'ya upiog korum-ia, opghat apunnuch komi
zatole. Roste guneanvkar asatuch, ami kallji gheum-ia ani
sintidan vahon choloun rosto-opghat vattaum-ia.

- Vincy Quadros & Pri. Myron Jeson Barreto

Oparinchem Bhanddar

B Akantak sampoddttoch Devacho ugddas yeta.
We remember God only when we are in danger.
B Afinantlo kiddo sakrent vochonam.
One man’s food is another man’s poison.
B Kattbhor piyetam, vatt choltam.
I drank a quarter (of alcohol) and walk a mile.
B Ghorant riglem gorv, somplem sorv.
Pride goes before a fall.
B Zo konn Sukraracho hansta, to Aitaracho roddtta.
One who laughs on Friday, cries on Sunday.
B Dev dita bukad, devchar marta pankad.
God gives a morsel, the devil a blow.
B Malundda zolmacho.
A double faced person.
- Dr. Edward de Lima

Backeeam Kanal
Lipsttik

umar sov vorsanchem Clarita iskolak vochpachi toyari

kortalem. Tannem cheav bi ghetli ani kopdde ghalunk
laglem.

“Kamal,” Claritachie avoin ghorant kam’ kortoleak ulo
kelo. “Aiz hanv begin bhair sortam. Bayek matxe bosir ghal””
Tinnem  Kamalak .
sanglem ani Claritak
ek kis diun nettan
bhair sorli.

Clarita kopdde
ghalun zatoch
harxea fuddeant
ubem ravlem.
‘Are, mammin

lipsttik lailich nam.
Tannem apnnachea vonttham velean bott firoit mhunnlem.
Titleak iskolachie bosin horno vazoilo. Kamalan Claritak
bosir ghalpachi toyari keli.

Claritan begi-begin meza veli lipsttik aplea vontthank
saroili ani bhair sorlem. Titlem mhunnlear bos tanchea
darant pavli. Kamalan Claritak vhoron bosint pavoilem.
Clarita fuddlean khali aslolea sittacher boslem.

Bos iskola koddem pavtanch Clarita denvlem ani aplea
vorgant gelem. Vorgant kitlinch bhurgim aslim. Claritak
polletanch tim hansonk laglim. Tim kiteak hanstat tem
konnench sanglem nam. Thoddea vellan tticher vorgant
bhitor sorli ani tivui hansonk lagli.

“Kitem zalem tticher? Sogllim bhurgim ani tunvui mhaka
polleun kiteak hansta?” Claritan ubem ravon vicharlem.
Tticher tache fuddeant geli ani taka mogan aple borabor
vorga bhair gheun geli. Aplo lens kaddlo ani mellot toxi
lipsttik lailolem tachem tondd puslem.

“Tuka lipsttik konnem lailoli?” Tticherin vicharlem.

“Aiz mammi begin geli mhonn hanvench lailoli.” Claritan
sanglem.

“Kaim nezo, tum itlem sobit dista astanam tuka lipsttik
kiteak zai? Devan diloli sobitai samballunk zai. Tum azun
lhan asa, oslia vostum pasun pois rav.”” Tticherin sanglem
ani taka vorgant gheun geli.

Dekh: Tticheri bhurgeancho boro fuddar
ghoddounk xoktat.

Tumchim borpam dhaddunk namo: ]

konknnidaiz@gmail.com
Sompork: 9822587498; 9923539749

Svobhimani Haves

NEP 2020 GOYANT LAGU : KONKNNI
KHATIR MUDIER THIK THAROM-IETA

Halinchea disamni NEP vixim boroch bovall Goyant zalo. Xikxonn Khatea koddem kagalli korunui
NEP lagu korunk sorkaran ghetlolea nirnnoyacher VINCY QUADROS uzvadd ghalta.

ational Education Policy (NEP)
2020 Goy sorkaran lagu korunk
ttham’ nirnnoi ghetla ani aplea
dhoronna pormannem 01 Abril thaun
sovvi ani dhavie khatir 2025-2026 hea
xikxonnik vorsa thaun lagu korunk
paulam marleant. He vixim palokamni
bhurgeank vo tanchio oddchonni
mukhar ghalun hea gormiechea disamni
iskolam suru korchim nhoi mhonn
magnni Kkeloli. Toxem nivedon tannim
Xikxonn Khateakui dilolem punn
tanchem kaim ek dhorlem nam ani Gdy
rajyacho Mukhel Montri ani Xikxonn
Montri Dr. Pramod Sawant hannem
iskolam 01 Abrilak thaun suru zatolim
mhonn ghoxnna keli.
Sorkarachi toyari
Xikxonn Khatean xikxonn sonsthank
NEPbore bhoxen sogllea paunddeancher
lagu zaunche Kkhatir suchovnnio
dhaddleat. NEP-2020 pormannem raj’ya
xikxonnachi punorrochna kelia, tatunt
Foundational Stage (Balvaddi tem dusri
meren), Preparatory Stage (Tisri tem
panchvi meren), Middle Stage (Sovvi
tem atthvi meren) and Secondary Stage
(Novvi tem baravi meren) tin vorsam

tem 18 vorsam pirayechea bhurgeank
favo toxem xikxonn diunk paundde
astole. Purai desa khatir toyar keloli
NEP 2020 vorsa thaun adinch lagu zalia
punn Goyant 2023-2024 vorsa balvaddi
ani 2024-2025 vorsa novvie Kkhatir

ti lagu zaloli asa. Dor ek ‘period’ 40
min'ttancho astolo. Sogllea sonsthamni
disak sadde panch vorancho xikovpacho
vell samballunk zai mhonn xiddkavnni
dilia, zatunt ‘assembly’ ani intervalacho
aspav ascho nam.

Palokancho virodh?

Toso khuincheach palokacho

NEP-k virodh nam punn sorkaran 01
Abrilak thaun iskolam suru korpachem
tharailam taka virodh kela. Tanchem
mhunn'nnem, Abril mhoino ho
samko gormiecho mhoino. Kitleach
iskolamni gormiek tondd divpi poxok
vatavoronn  nam, sadhon-samugri
nam. Vorgant sarke fen nant. Xivai
sorkar kitem tharaita, Xikxonn Khatem
kitem tharaita tem xikxonn sonstham
meren sarkem pavonam ani vicharunk
gelolea palokank xikxonn sonstham
koddlean sarki zap mellonam, mhonn
palok bejar asat. Konnem tori bexttoch

dubhav utthoilo, xikovpiankui Abrilant
iskol suru kelolem naka, mhonn tevui

palokank tenko ditat.
NEP 2020 bori kai vaitt?

NEP mbhollear Raxttriy Xikxonn
Dhoronn. Tacho hetu Bharotachie

xikxonn  vevosthent bodol korun
somogr ani bhouvidya toxench louchik
xikpacher lokx kendrit korop asa. Tech
borabor kuxollttai vikas, sonxodhon ani
ontorraxttriykoronnacherui bhor divop
asa. Nimannem, ek jivall ginean somaz
toyar korpacho hetu hea dhoronna
fattlean asa.

Sompoitanam...

NEP 2020-k yeukar favta. Palokamni
zaum xikovpiamni virodh korunk zai
mhonn virodh korcho nhoi. Zhoim
unnivo asat, thoim sorkaracho adhar
gheun tio bhorun kaddpacho yotn
zauncho. Khorem mhunnlear Konknni
mhotvachea zagear pavounk NEP 2020
hem yog'ya dhoronn asa. Zata zalear

Konknni puraiponnan
E’

lagu korunk magnni keli
zalear mudier thik boslolea
sarkem zatolem. 4

- Vincy Quadros

Santos Passos - Kalvar dongrarJezucho proves

kallacho ek mukhel

rachit
dekhavo mhunnlear bharadik
khuris khandar gheun Jezu Kalvar

dongrachi koxtti vatt choddtta.
Viasagr vo Povitr khursachi vatt
kortanam dusrea sthanant ami
hacher lokx ghaltat. Jeruzaleachea
xarant hie vattek Via Dolorosa hea
nanvan vollkhotat.

GoOyant Purtuguez 451 vorsam asle
ani Kristi dhormak sogllo sohokar
ani patthimbo ditale. Choddxim Dev-
mondiram tannim ubim Kelolim ani
Santachio murtio bi dovorlolio. Jezuit
Padri Gaspar Barzeo-an Jezuche
koxtt-mornnache  dekhave  ani
moteti gavpachi porompora sollavea
xenkddeant suru keloli.

Jezuk mornnachem formonn marle
uprant taka kantteancho mukutt
ghalun Judevanchea hatant ghaltat
- ho dekhavo chouthea Aitarak
dista. Jezuchea koxttancho dekhavo
mhunnlear Santos Passos panchvea
Aitarak vo dusrea khuincheai disa
dakhoitat. Uprant nimannea Sukrara
Jezu Kkhursar Kkoxttanche moronn
bhogta.  Choddxea  Igorzamni
Confraria he dekhave toyar kortat.
Goychea firgozamni veg-vegllea
porompora asa. Prachit kallachea
poilea Sukarak Ambaji Kurasio
Jezuchea kopelant, dusrea
Aitarak Reis-Magos, Aldonnche St
Thomasache Igorjent ani Raichie

Jezu Getsemanichea molleant Igorjent Santos Passos zatat.
dimier poddon koxtt sonsta to Panchvea Aitarak Moddganvchie
dekhavo prachit kallachea poilea Povitr Otmeachie Igorjent,

Aitara zaitea Igorzamni dakhoitat.
Judev lok Jezuk zambllem angostr
nhesoitat ani bondkhonnint ghaltat
to dekhavo dusrea Aitarak toyar
kortat. Jezuk khambeak bandun
jerbond martat ho dekhavo tisrea
Aitarak dakhoitat zalear Pilat

Tallganvche Bhag. Migelache Igorjent
Santos Passos zatat. Raibondorchie
Nossa Senhora de Ajuda, Kongottche
St. Alex ani Nossa Senhora de Penha
de Franca igorjent Talleanchea
Aitarak Santos Passos zatat; Kalafur
Santa Khursachie Igorjent Ramachea

Aitarachea adlea disa zalear St. Inez
Igorjent Povitr Satolleant Mongllara
disa Santos Passos somarombhtat.

Kaim bhavarthi porompore
pormannem Santos Passos disa
goddxem kortat.

Sontos Passos Mis somple uprant
Bhavarthi pursanvant magnnem ani
ters Korit vetat. Fattlean Jezuchea
khandar khursachi imaz gheun
Confrad vetat. Vatter tin Descansos
(hem Purtuguez utor zaka Konknni
bhaxent sthanam mhunnttat) kortat
jem khunnaitat Jezu tin pauttim
zom'nir xevttolo.

Igorje fuddlean machier vo
Igorjechea adrar ravon ek bhurgem
‘Veronika’ gayon korta ani hatant
aslolo rumalacho rol hollu-hollu
lokak ugto korta. Ho dekhavo Kalvar
dongrar Veronikan Jezuchem rogtan
bhorlolem mukhamoll eka rumalak
pusle tacho ugddas.

Prachit kallant Santos
Passos amkam Jezuche
koxtt niyallunk ani jivit
nittayer ghalunk sfurti dita. |58

-LUIZA LUIS [ =%

Kiteak Xinntta?

Anik mhaka kitem zai?

Mon’xan dolleanr haddlia sai
Tannem sogllem dilem, jiv pasun
Fokot diunk nam mhaka ti
khuxalkai

Tetelestai Tetelestai Tetelestai

Avoi roddonk nam vhodd
roddnnem

Ogich ravon, tinnnem sonslem
Dolleam mhukar polleun sogllem
Kalliz tichem horddeant pinzlem
Sompadlem, sompadlem
sompadlem

Aizui tench sonsta Putak bhalo topta
Khursar tanek to vollvolltta
Nim'nno, sogllech sangat soddtta
Amcheach patkamni tollmollon
Amchie suttkek khursar prann soddtta

Itlem-i korun to mhunntta

“Bapa bhogos tankam,

Te nokllo te kitem

kortat tem”

Itlo mog kela astanam - =

Tumi taka kiteak L RL¥,

xinntta? ‘v‘.
- Adrian Fernandes S5 < 588

Chintnam Mon'xachim

Rat aili punn nhid nam

Dis udelo uzvadd disonam
Jevonn asa pottak bhuk nam
Mhojem khaunk mhaka sukh nam

Monak mhojea dhir nam
Kallzak matui dhaddos nam
Koxtta poixeank mol nam
Uddnnam marunk pakham nam

Paulank mhojea vatt nam
Jevunk mhaka tatt nam
Hatak mhojea putt nam
Gorvam-dayank kuntt nam

Dis udeucho ravcho nam
Suria somdirant mavollttanam
Rat zaunchi thambchim
nam
Chintnam mon’xa
sompchim nam

- Mariano Lucas &

Diniz

Zhaddam Rovum-ia
Zhaddam...

Tancheach adharan cholta amchem
jivit

Tim ditat svas gheunk pranvayu
Tim amchim khorim ixtt-mitram
Tanche pasot Devak dium-ia argam

Tanchim panchvi-char pannam
Jivitak haddttat xanti-somadhan
Tim ditat saulli thokloleank
Pormollit fulam ani svadik follam

Tancher bostat suknnim
Kortat tim aplim gayonam
Tancher nachtat Chhnanio
Makodd martat uddnnam

Tanche vorvim ami bandtat

Ghoram, mezam ani kodelam
Amchem jivit suroxit
samballttat
Mhonn zhaddam
rovum-ia zhaddam
- Pri Francisco X.
Fernandes

Atam Kiteak Fulam?

Jivo astanam, vadd disa sud’dam
Mogan diunk nam ek ful

Disbhor kiri-kiri ani xilam
Mortoch kiteak panttlobhor fulam?

Nam zaun addar jiv zatalo fugar
Mhojem boreponn sogllem visorlim
Deva atam roddttat kiteak?
Vilaptat, pirgotat dakhounk
konnak?

Nakat godd utranchim bhaxonnam
Tust an1 vakhann'nniechim gitam
Mortoch Herald-acher vhodlem
nanv

Fulanche jhele gheun ailo ganv

Eksuro lachear naslea porim natem
Mortoch hozaranchem sutt ani butt
Jivo astanam diunk nam ek zhotem
Atam kiteak fulanchem panttem?

Moron bhair kadchea vellar
Kitlem roddnnem ani bovall
Kaxanv bhorlo fulamni |
vilap varear
Fonddant purtoch
sogllem tarear

-Bosco Barreto

Jadav Payeng

Assam rajyant 1360 ekor zomin hunvar
yeun dhuun geloli tednam Jadav Payeng
hea 16 vorsachea tornattean hie zom'nir paul
ghalem. Hunvar yeunche adim thoinsor zaitim
zhaddam-peddam aslolean sabar zonavoram
thoinsor vosti kortalim. Hunvara udexim
thoddim zonavoram moron gelolim. Jivim
asloleank ani her dusream zonavorank ravonk
ran toyar korunk tannem tornnie pirayer paul
marlem. Ran Khateak survek tannem zhaddam
rovunk ulo marlo tednam tannim Payeng-
ak khud zhaddam rovunk sanglem. Avhan
svikarun tannem hunvara udexim ugti zaloli

e i l&w i =
zomin zhaddam-peddamni bhorun kaddunk
paul marlem. Koxtt kaddun, favo tem udok
ghalunk to vaurlo. Jadav Payeng, haka “Molai”
mhonn ganvcho lok vollkhotalo. Hea zageak
tachench “Molai ran” mhonn nanv ghatlolem
asa. Aiz hea ranant sabar toranchim zhaddam
asat ani hea ranant vag, hot'ti, hornnam ani
veg-vegllim zonavoram vosti kortat.

Ektto to vaurlo punn uprant zhaddam-
peddam fultoch tancho poramos korunk ani
veg-vegllem kar'ya hatant gheunk tannem
vauraddiank haddunk suru kelem. Zori
vauraddim apnnak sanglolea vellar vaur korun
porot vetalim tori Payeng aplo vaur vhodda
mogan chaluch dovortalo. Jadav Payeng, Assam
rajyant aplie baile ani tegam bhurgeam borabor
eke lhan khompttient ranant jiyeta. Gorvam ani
mhoxichem dud vikun aplea kuttambachem
to udorposonn korta. Payeng oxem mhunntta,
“Aiz amchie xikxonnik pod’dotint bhurgeank
don tori zhaddam rovunk kar’ya diunk zai.

Hie kornnie udexim amchem
vatavoronn ami samballunk
xoktat.”

- Myron Jeson Barreto

Konnsam ani Bhatenn!
Borem kelear konnsam lunvtolo
Khottem kelear bhatenn lunvtolo!

Dusman!
Tuka kitlei dusman asum
Tum ek sobit gulab za!

Protivad!

Protivad asa mhunntta khinnak
Thoim sot nam oxem nhoi

Toxench protivad nam mhunnttoch
Aslolem sorv sotui nhoi!

Bhaxonn!

Bhaxonn zaun asa
Chintnam ani kar’ya
Modlo ek ganch:

Tem gantthaunchem kam’
Bhaxonnkarachem!

- Dr. Austin D’Souza Prabhu




